
Тақризи 
рохбари илмӣ ба диссертатсияи Ҳукматов Давлатҷон Ҷамшедович дар 
мавзуи “Рушди низоми назорати дохилӣ дар раванди идоракунии 
фаъолияти корхонаҳои кишоварзӣ (дар мисоли Ҷумҳурии Тоҷикистон)”, 
барои дарёфти дараҷаи илмии номзади илмҳои иқтисодӣ аз рӯйи 
ихтисоси 08.00.08 - Баҳисобгирии муҳосибӣ ва аудит.

Ҳукматов Давлатҷон Ҷамшедович баъди хатми мактаби миёна соли 

2013 ба Донишгоҳи миллии Тоҷикистон, факултети баҳисобгирӣ-иқтисодӣ, 

ихтисоси баҳисобгирии бухгалтерӣ, таҳлил ва аудит дохил шуда, соли 2018 

донишгоҳи номбурдаро бо дипломи аъло хатм кардааст. Аз моҳи июли соли 

2018 то моҳи сентябри соли 2019 ба ҳайси шореҳи иқтисодии идораҳои 

барномаҳои иқтисодии “Телевизиони Тоҷикистон” фаъолияти' меҳнатӣ 

бурдааст. Аз 1 сентябри соли 2019 фаъолияти меҳнатии худро ба ҳайси 

ассистенти кафедраи баҳисобгирии муҳосибии ДДМИТ идома дода, инчунин 

аз моҳи декабри ҳамон сол унвонҷуи ҳамин кафедра мебошад. Аз 1 сентябри 

соли 2022 ба тариқи гузариш фаъолияти кории худро дар Филиали муассисаи 

давлатии “Донишгоҳи байналмилалии сайёҳӣ ва соҳибкории Тоҷикистон” 

дар вилояти Хатлон ба ҳайси мудири кафедраи назарияи иқтисодӣ ва фанҳои 

гуманитарӣ идома дода, аз моҳи сентябри соли 2023 ба ҳайси мудири 

кафедраи иқтисод ва идораи ҳамин муассиса фаъолияти кории худро идома 

дода истодааст.

Ҳукматов Давлатҷон Ҷамшедович дар кори конфронсҳои илмию 

амалии байналмилалӣ, ҷумхуриявӣ ва донишгоҳӣ иштироки фаъолона дошта, 

вобаста ба натиҷаҳои таҳқиқоти гузаронидаи худ мақолаҳои илмиро аз 

фаслҳои асосии диссертатсияаш омода намуда, дар маҷаллаҳои илМии 

Тоҷикистон ва берун аз он нашр кардааст.

Унвонҷӯ ҳангоми иҷрои кори илмии худ дараҷаи баланди 

мустақилиятро дар омӯзиш, ҷамъоварӣ, интихоб ва омӯзиши асарҳои 

таҳқиқотчиёне, ки доир ба ҷанбаҳои назариявӣ ва амалии ташакул ва рушди 

низоми назорати дохилӣ идоракунии корхонаҳои кишоварзӣ таҳқиқот 



гузаронидаанд, нишон дод. Ӯ дар таҳқикоти худ натиҷаҳои илмии 

бадастовардаашро ҳаматарафа таҳлил намуда, шарҳ додааст.

Унвонҷӯ доир ба мавзуи таҳкиқот 17 адад корҳои илмӣ бо ҳаҷми 

умумии 5,4 ҷузъи чопӣ (аз ҷумла 4,2 ҷузъи чопӣ аз муаллиф), аз онҳо 6 

мақола дар маҷаллаҳои тақризшавандаи тавсиянамудаи Комиссияи олии 

аттестатсионии назди Президенти Ҷумҳурии Тоҷикистон ба нашр расонида 

шудааст.

Дар давраи кунунӣ диссертатсия се бобро ташкил медиҳад, ки дар боби 

якум, асосҳои назариявӣ ва методологии пешбурди назорат дар соҳаи 

кишоварзӣ, асосҳои назариявӣ, методологӣ ва марҳилаҳои таҳаввул ва рушди 

назорат таҳқиқ карда шуда, моҳият, муҳтаво, принсипҳо ва шаклҳои ташкили 

назорати дохилӣ муайян ва хусусиятҳои назорати дохилӣ дар идоракунии 

истеҳсолоти кишоварзӣ ошкор ва арзёбӣ карда шудаанд. Дар боби дуюм, 

таҳлили вазъи муосир ва имконияти такомули назорати дохилӣ дар 

корхонаҳои кишоварзӣ, вазъи кунунии низоми назорати дохилии корхонаҳои 

кишоварзӣ дар Ҷумҳурии Тоҷикистон арзёбӣ карда шуда, зарурати ташкил ва 

рушди низоми мукаммал ва муносиби назорати дохилӣ дар корхонаҳои 

кишоварзӣ тасдиқ карда шудааст. Дар боби сеюм, такмили асосҳои методии 

ташкили назорати дохилӣ дар корхонаҳои кишоварзӣ, масъалаҳои таҳия ва 

такмили методикаи назорати дохилӣ дар низоми идоракунии корхонаҳои 

кишоварзӣ баррасӣ гардида, амсилаи иттилоотии он таҳия карда шудааст. 

Тавсияҳо оид ба истифодаи методикаи аудити самаранокии низоми назорати 

дохилии корхонаҳои кишоварзӣ таҳия ва методикаи арзёбии самаранокии 

кори низоми назорати дохилӣ барои истифода дар корхонаҳои кишоварзӣ 

пешниҳод карда шудааст.

Саҳми шахсии унвонҷӯ дар ҷамъбаст кардан, ба низом даровардан, аниқ 

ва пурра кардани равишҳои назариявӣ ва амалӣ ҷиҳати ташкил ва рушди 

низоми назорати дохилӣ бо назардошти хусусиятҳои истеҳсолоти кишоварзӣ * 

ифода меёбад.



Дар қисмати хулосаи диссертатсия натиҷаҳои асосии илмӣ ҷамъбаст 

гардида, тавсияҳои мушаххаси муаллиф оид ба истифодаи амалии натиҷаҳо 

ва ҳалли муаммоҳои дар диссертатсия баррасӣ гардида, оварда шудаанд.

Ҳамаи давраҳои иҷрои нақшаи кори илмӣ, таҳияи мавзуъ, асосноккунӣ ва 

мубрамияти он, мақсади гузошташуда ва иҷрои вазифаҳо аз ҷониби муаллиф ба 

анҷом расонида шудааст. Дар ҷараёни таҳқиқот муаллиф вазъи пешбурди 

назорати дохилиро дар корхонаҳои кишоварзӣ таҳлил ва арзёбӣ намуда, роҳҳои 

такмил ва дурнамои рушди онро таҳия намудааст.

Ҳамин тавр, гуфтаҳои дар боло қайд кардашударо ба назар гирифта 

ҳисоб менамоем, ки унвонҷӯ Ҳукматов Д.Ҷ. вазифаҳои расидан ба мақсади 

таҳқиқотро бомуваффақият иҷро намудааст. Диссертатсия мантиқан ба анҷом 

расида, кори илмии мустақилона иҷрошуда буда, дорои унсурҳои навоварии 

илмӣ, ҷамъбасти илман ассоснок кардашуда ва тавсияҳои амалии оид ба 

мукаммалгардонии методикаи арзёбии самаранокии кори низоми назорати 

дохилӣ барои истифода дар корхонаҳои кишоварзӣ равона шудааст.

Дар маҷмуъ, сохтор, муҳтаво ва сифати барасмиятдарории 

диссертатсияи Ҳукматов Давлатҷон Ҷамшедович ба талаботи тартиби додани 

дараҷаҳои илмӣ, ки бо қарори Ҳукумати Ҷумҳурии Тоҷикистон аз «26» июни 

соли 2023, №295 тасдиқ гардидааст ҷавобгӯ буда, ба шурои диссертатсионӣ 

барои дарёфти дараҷаи илмии номзади илмҳои иқтисодӣ аз рӯйи ихтисоси 

08.00.08 - Баҳисобгирии муҳосибӣ ва аудит пешниҳод карда мешавад.

